
J.nr.: 01.31.06/14-00656 

Aningaasaqarnermut Akileraartarnermullu Ataatsimiititaliap tallimanngornermi 
ulloq 28. marts 2014-imi aalajangiineranik Naalakkersuisunut ilisimatitsineq 

Sisimiuni nunap immikkoortuani napparsimmavimmut atugassanngortitsinissaq 
(Suliaq nr. 01.31.06/14-00656) 

Naalakkersuisut inassutigaat, 
kontomut pingaarnermut 80.00.80-imut, Aningaasat suliniutinik aallartitsinissa
mut siIlimmatinut tunngasumut, aningaasaliissutit 1,5 mio. koruuninik ikilisinne
qassasut aamma kontomi pingaarnermi 86.60.0l-imi, Peqqinnissaqarfimmut tun
ngasumi, suliassamut nutaamut nr. 080,47.042-mut, Sisimiuni nunap immik
koortuani napparsimmavimmut tunngasumut, aningaasaliissutit 1,5 mio. koruu
nini k amerlineqassasut. 

Aningaasaqarnermut Ataatsimiititaliap oqaaseqaatai 
NamminersorIutik Oqartussat sanaartornermik suliassaataat kiisalu Namminersorlutik 
Oqartussat sanaartugaataasa aserfallatsaalineqarnerannik suliassaq Ineqarnermut 
Naalakkersuisoqarfimmi Sanaartornermut Immikkoortortamut nukittuumik qitiusumik 
immikkoortortaqarfiliornikkut ataatsimoortinneqarnissaannik Naalakkersuisut 
qinnuteqaataat Aningaasaqarnermut Ataatsimiititaliamit ukioq manna ull. 26. februar 
akuerineqarpoq, tak. suliaq nr. 01.31.06114-00655. 

Aningaasaqarnermut Ataatsimiititaliap apeqqutai. 
Isummernissamut tunngavissiaq arlalinnik apeqquteqarnissamut tunngavissiivoq. 

Apeqqut 1: 
Naak immikkoOliortamut nutaamut maanna nutsertoqaraluartoq suliassallu amerlagaluartut 
suliassat ingerlasut isumannaatsumik isumagineqarsinnaasut ataatsimiititaliamit 
naatsorsuutigineqarpoq. 

Apeqqut 2: 
Akuersinerup matuma INI Byggeteknik AlS-imut, suliassamik aqutsisuusussamut, pinnani 
Naalakkersuisoqarfiup Sanaartornermut Immikkoortortaanut taamaallaat Naalakkersuisunit 
nalunaarutigineqarnissaa Aningaasaqarnermut Ataatsimiititaliamit naatsorsuutigineqarpoq. 

Aningaasaqarnermut Ataatsimiititaliap aalajangiinera 
Taama oqaaseqarluni Naalakkersuisut inassuteqaataat Aningaasaqarnermut 
Ataatsimiititaliamit akuerineqarput. Tamatuma peqatigisaanik apeqqutinut siuliani 
allassimasunut malitseqartitsissutitut akissummik tamakkiisuusumik piaarnerpaamik 
nassiussinissamik Naalakkersuisut qinnuigineqarput. Naalakkersuisut akissutaat kalaallisut 
danskisullu nassiuteqquneqarpoq assilineralu qarasaasiakkut uunga nassiuteqquneqarluni: 
sakkak@inatsisartut.gI. 

( / ens Immanuelsen 
lAtaatsimiititaliap siulittaasua 

